
ҒТАМР 19.41.41

Г.Ә. Шауенова, Б. Бутеев
Л. Н. Гумилев ат. Еуразия ұлттық университеті,  Астана, Қазақстан 
Эгей университеті Түркі дүниесін зерттеу институты, Измир, Түркия

(E-mail: Gulzabira_72@mail.ru, bateu.astana@yandex.kz)

Білім мен Ғылым саласындағы ынтымақтастық
(Қазақстан мен Түркия тәжірибесінен)

 Аңдатпа. Мақалада Қазақстан Республикасы мен Түркия Республикасы арасындағы білім 
мен ғылым саласындағы орныққан ынтымақтастық жөнінде сөз болады. Түбі бір туысқан екі ел 
арасындағы тәжірибе алмасу негізінде қазақ тілі мен әдебиеті және журналистикасы бағыты бой-
ынша Түркия елінде зерттелген ғылыми-зерттеу жұмыстарына тоқталады. 
 1985-2017 жылдар аралығындағы бауырлас Түркия елінде қорғалған ғылыми-зерттеу жұ-
мыстарының библиографиялық қөрсеткіші жасалып, жинақталған еңбекке сараптамалық баға 
беріліп, нәтижелері кестелер мен схемалар, сызбалар арқылы көрсетіледі.  
 Түйін сөздер: Қазақстан Республикасы, Түркия Республикасы, тәуелсіздік, ынтымақта-
стық, ғылыми-мәдени байланыс, зерттеу жұмыстары

DOI: https://doi.org/10.32523/2616-7174-2018-125-4-76-86  

 Мақаланың мақсаты. Қазақ тілі мен әдебиеті және журналистикасы жайында Түр-
кия елінде зерттелген мақалаларға шолу жасау және оларды талдау. 
 Жұмыстың міндеттері. Қазақстан Республикасы мен Түркия Республикасы ара-
сындағы ынтымақтастықтың нәтижесінде пайда болған жаңа ғылыми-зерттеулерге жол 
ашу. Бауырлас қазақ және түрік елдерінің білім мен ғылым саласында жеткен жетістіктері 
мен алдағы бағыттарын саралау. 
 Мәселенің зерттелу тарихы. Қазақстан Республикасының тәуелсіздігін әлемде 
алғаш танып, дербестігін мойындаған, дипломатиялық қарым-қатынас орнату ниетін біл-
дірген мемлекет – Түркия Республикасы екенін көпшілік біледі. Осы кезеңнен бастап терең 
тарихи байланысы бар екі ел арасында тығыз қарым-қатынас орнады. Тұрақты дипломати-
ялық қатынастар орнаумен қатар, білім мен ғылым, әлеуметтік-экономикалық, рухани сала-
дағы байланыстардың негізі қаланды. Білім беру жүйесінде ғылыми жобалар жасау, маман-
дар және ғалымдармен тәжірибе алмасу, ортақ мәдени іс-шаралар жүргізу ісі қолға алынды. 
1992 жылы Алматы қаласында ашылған Түркия Республикасы Елшілігінің де білім мен 
мәдениет саласындағы ынтымақтастықты одан әрі күшейтуде маңызы зор болды.
 Түркі тілдес елдердің қарым-қатынасын нығайтуда түркі елдерінің мәдениеті және 
өнері саласындағы Одағының (ТҮРКСОЙ), Қазақстан, Түркия, Өзбекстан, Түрікменстан, 
Әзербайжан, Қырғызстан өкілдері қол қойған келісімшарт негізінде пайда болған мәдени, 
халықаралық ұйымның (ЮНЕСКО) және ынтымақтастық жұмыстары мен гуманитарлық 
көмеккөрсету бағытында қызмет атқаратын Түрік ынтымақтастық және үйлестіру агент-
тігінің (ТİКА) рөлін ерекше атап өту жөн.Сондай-ақ, білім берудегі ынтымақтастықты 
нығайту, бауырлас елдерді жақындастыру мақсатында екі елдің Президенттерінің қаты-
суымен ашылған Халықаралық үлгідегі бағдарламасы бар оқу орны – Сүлеймен Демирел 
атындағы университеттің және сонау алғаш тәуелсіздік алған жылдардан бастап, еліміздегі 
ең бір сапалы білім ошағы болып саналатын, қазірде «білім инновациясы» деп аталатын 
қазақ-түрік лицейлерінен бастап ашылған оқу орындары мен көптеген орталықтардың, мә-
дени ошақтардың елімізде бой көтеруі түбі бір туысқан ел Түркиямен достық қарым-қаты-

насымыздың бір белгісі іспетті. Соның бір мысалы ретінде Түркістан қаласында Қ.А. Ясса-
уи атындағы халықаралық қазақ-түрік университеті (ХҚТУ) – Қазақстан Республикасында 
тұңғыш ашылған жоғары оқу орны болып табылады.
 Осы жылы он жылдық мерейтойларын атап өткен, 2008 жылы Бакуде құрылтайшы-
лары қазақ, түрік, әзербайжан, қырғыз болып табылатын түркі елдерінің парламенттік ас-
самблеясы құрылды. Осындай халықаралық мәндегі жетекші ұйымдардың құрылып, түркі 
тілдес халықтардың арасында ынтымақтастықтың орнауына қазақ халқының көшбасшысы 
Н.Ә. Назарбаевтың сіңірген еңбегі зор. Қазақстан Республикасы Президентінің «Ғасырлар 
тоғысында» [1] және «Тарих толқынында» [2] еңбегінің қазақ-түрік арасындағы достық 
қарым-қатынасты одан әрі дамытуда қосқан үлесі ерекше.
 Түркі халықтарының мәдениеті мен әдебиетін, болмысын, олардың философиялық 
дүниетанымын жан-жақты қарастыру, тарихы, тілі, діні, фольклорлық туындылары мен 
шежіресін жинақтау, насихаттау негізінде 2010 жылдың 25 мамыры күні Астана қаласын-
дағы Бейбітшілік және Келісім сарайында Түркі Академиясы ашылды. Ал 2014 жылдың 28 
тамызынан бастап халықаралық мәртебеге ие болды (ITA – International Turkic Academy) 
[3]. Сонымен қатар, осы жылдың қыркүйек айында Л.Н. Гумилев атындағы Еуразия ұлттық 
университетінде «Түркология кафедрасы» ашылды. Бұған қоса, елімізде Юнус Эмре мәде-
ни институты жоғары деңгейде өз жұмысын атқаруда.
 2012 жылы Астана түркі әлемінің мәдени астанасы болып жарияланды. Анкара қа-
ласында «Түркі жұртына сіңірген еңбегі үшін» қоладан құйылған Қазақстан Республика-
сы Тұңғыш Президентінің ескерткіші ашылды. Сонымен қатар, Түркия елшілігінің қолда-
уымен, Халықаралық ТҮРКСОЙ ұйымының ұйымдастыруымен Түркияда «айтыс өнерінің 
алтын діңгегі» ақиық ақын Сүйінбай Аронұлына, қазақ поэзиясының ірі өкілдерінің бірі 
Мағжан Жұмабаевқа (мектеп, көше), атақты күйші-композитор Дина Нұрпейісоваға, күй 
өнерінің классигі, шертпе күйдің шеберіТәттімбет Қазанғапұлына арналған мүсіндік ком-
позиция мен саябақтар ашылып, Қазақстан көшесі пайда болды. Өз кезегінде Қазақстанда 
«Ататүркке» арналып ескерткіш қойылған саябақ «Ататүрк саябағы» деп атала бастады. 
Түркияда қазақ халқының таңдаулы ұлттық тағамдарын даярлап, дәстүрге сай қонақжай-
лылық көрсететін «Алаш» сияқты мейрамханалар, ал Қазақстанда АО «Sembol construction» 
құрылыс компаниясыжәне т.б. ел игілігіне қызмет ететін көптеген жеке меншік ұжымдар 
дамуда.
  Түркия елімен нығайған қарым-қатынастың нәтижесінде түрік ғалымдардың қаты-
суымен қазіргі кезде А. Құнанбаев, С. Аронұлы, М. Жұмабаев, Ж. Жабаев, М. Әуезов, М. 
Мақатаев, О. Сүлейменов, Ә. Кекілбаев, М. Шаханов, т.б. авторлардың шығармалары түрік 
тіліне аударылу жалғасын табуда. Мысалы: І. Есенберлиннің «Көшпенділер», Е. Сыдықо-
втың «Шәкәрім» кітаптары түрік тілінде басылды. 1991-2000 жылдар аралығындағы Қа-
зақстан мен Түркия арасындағы мәдени және ғылыми қарым-қатынастарға арналған Н.Д. 
Имашованың [4] кандидаттық диссертациясында тәуелсіздік алғаннан кейінгі жылдардағы 
Қазақстан мен Түркия арасындағы қарым-қатынастардың даму тенденцияларына, мәдени, 
білім және ғылым саласындағы ынтымақтастық ғылыми тұрғыда талдау жасалды.

 Нәтижелер. Мақаланы жазудағы негізгі мақсатымыз қазақ тілі мен әдебиеті және 
журналистикасы бағыты бойынша бауырлас Түркия елінде қорғалған ғылыми-зерттеу жұ-
мыстарының библиографиялық қөрсеткішін [5] құру, және жинақталған еңбекке сарапта-
малық баға беріп, нәтижелерін көрсету болып табылады.
 Қорытынды. Жоғарыдағы сызбалар мен кестеден көріп отырғандарыңыздай, қа-
зақ тілі мен әдебиетіне және журналистикасына қатысты бұл ғылыми жұмыстар қазақ 
зерттеушілері мен қатар басқа да шетелдік ізденушілер тарапынан осы салада танымал 
ғалымдардың жетекшілігінде қорғалған. Атап айтар болсақ Анкарадағы Ғази университеті, 
Измирдегі Эгей университеті мен Ыстамбұлдағы Ыстамбұл және Мармара  университет-
терінде ғылыми орталықтар қалыптасты. Бұл ғылыми  зерттеулер 1985-2017 жылдар ара-
лығын қамтиды. Осы мәдени-ғылыми ынтымақтастықтың нәтижесі бұдан кейінгі зерттеу 
жұмыстарына жаңа серпін береді деген сенімдеміз.

Сотрудничество в области образования и науки (Из опыта Казахстана и Турции)

 Аннотация. В статье основное внимание будет уделено сотрудничеству между Республи-
кой Казахстан и Турецкой Республикой в области образования и науки. Он основан на обмене опы-
том между двумя странами на принципе изучения исследований в области казахского языка, лите-
ратуры и журналистики в Турции.
 В братской Турции за период с 1985 по 2017 годы был составлен библиографический указа-
тель защищенных научно-исследовательских работ, проведена экспертная оценка собранного тру-
да, результаты показываются в таблицах, схемах, чертежах.
 Ключевые слова: Республика Казахстан, Турецкая Республика, независимость, сотрудни-
чество, научные и культурные отношения, исследования

Cooperation in the field of education and science (From the experience of Kazakhstan and Turkey)

 Abstract. The article will focus on cooperation between the Republic of Kazakhstan and the 
Republic of Turkey in the field of education and science. It is based on the exchange of experience between 
the two countries on the principle of studying research in the field of the Kazakh language, literature and 
journalism in Turkey.
 In fraternal Turkey for the period from 1985 to 2017 a bibliographic index of protected research 
works was compiled, expert evaluation of the collected labor was carried out, the results are shown in 
tables, diagrams, drawings.
 Keywords: Republic of Kazakhstan, Republic of Turkey, independence, cooperation, scientific 
and cultural relations, research

References 

1 Nаzаrbаyеv N.A. Gаsyrlar tоgysynda [At the turn of the century]. (Onеr, Almaty, 1996. 290 р.). 
[in Kazakh]
2 Nаzаrbаyеv N.A. Таrikh tоkynynda [In The Stream of History]. (Аtаmyra, Almaty, 1999, 297 
р.). [in Kazakh]
3 Khаlykаrаlyk Tyrki аkаdеmiyasynyn resmi saity [Official site of the International Turkic 
Academy]. [Electronic version]. Available at: - http://twesco.org/about/ [Аccessed: 02.10.2018]. 
[in Kazakh]
4 Imashova N.D. Kazakiztan men Tyrkia аrasyndagy madeni zhane gylymi karym-katynastar 
(1991-2000). Таrih gylymdarynyn kandidaty gylymi darezhesin alu yshin daiyndalgan dissertatiya.  
[Cultural and scientific relations between Kazakhstan and Turkey (1991-2000)]. The dissertation 
for the degree of Candidate of Historical Sciences]. (Аlmаty, 2002. 136 р.). [in Kazakh]
5 Yüksekoğretim Kurulu Başkanlığı Tez Merkezi. [Electronic version]. Available at: - https://tez.
yok.gov.tr/UlusalTezMerkezi/ (Аccessed: 20.04.2018). [in Kazakh]

Авторлар туралы мәлімет:

Шауенова Г.А. – Л.Н. Гумилев ат. Еуразия ұлттық университетінің докторанты, Қ. Сәтбаев 
көш. 2, Астана, Қазақстан. 
Бутеев Б. - Эгей университеті Түркі дүниесін зерттеу институтының докторанты,  Измир,  
Түркия.

Shauenova G.A. – Doctoral student, L.N. Gumilev Eurasian National University, Аstana, 
Kazakhstan. 
Buteev B. - Doctoral student, Research Institute of the Turkic world University of Aegean, Izmir,  
Turkey. 


